
Formáli  

 

Undanfarin ár hefur Slysavarnafélagið Landsbjörg unnið öflugt starf í 

umferðarvörnum á Íslandi.  Á árunum 1996 ɀ 2005 hélt félagið úti umferðarfulltrúum, fyrst 

í nafni Slysavarnfélags Íslands og Umferðaráðs, en síðan í nafni Slysavarnafélagsins 

Landsbjargar og Umferðarstofu.  Hlutverk þeirra var m.a. annars að benda á það sem miður 

fór í umferðarmálum og umferðaröryggi  og óska eftir útbótum, gera kannanir og fræða 

almenning.  Í upphafi ársins 2005 var verkefnið endurskoðað og í framhaldi af því ákveðið 

að vera með umferðarfulltrúa á hálendinu.  Mikil umferð er um hálendi Íslands en fáir hafa 

beitt sér markvisst í því að bæta umferðaröryggi þar.  Fjöldi ferðamanna á hálendinu vakti 

áthygli umferðafulltrúanna og fannst þeim með ólíkindum hversu margir voru á vanbúnum 

bílum og almennt illa búnir til hálendisferða.  Eftir að umferðarfulltrúar Slysavarnafélagsins 

Landsbjargar og Umferðastofu höfðu unnið á hálendinu sumarið 2005 ákvað félagið að efla 

slysavarnir á hálendinu og virkja til þess björgunarsveitir.  Sumarið 2006 lagði því 

Slysavarnafélagið Landsbjörg upp í nýtt verkefni undir heitinu Björgunarsveitir á hálendinu.  

Hálendinu var skipt upp í fjögur svæði þar sem starfað var í sjö vikur yfir sumartímann.  

Lagt var upp með að hver björgunarsveit væri viku í senn á hálendinu og sinnti einu svæði.  

Svæðin voru Sprengisandur, Kjölur, Fjallabak og svæðið norðan Vatnajökuls.  

Björgunarsveitir tóku vel við sér og var þátttaka í verkefninu mjög góð.  Verkefnið gekk vel 

fyrir sig þetta sumar og almenn ánægja var með verkefnið meðal björgunarsveita, 

starfsmanna hálendisins og ferðamanna. 

Undirbúningu r   

Vinna við verkefnið hófst strax í ársbyrjun 2008. Skipaður var undirbúningshópur 

og farið var yfir hvað betur mátti fara í undirbúningi og hvernig átti að taka á þeim 

hnökrum sem upp höfðu komið árið áður. Helstu vankantar verkefnisins árið 2007 var 

skráning á aðgerðum og skil á því sem skráð hafði verið ásamt því að betri upplýsingar til 

þátttakenda vantaði. 

 

Námskeið   

Líkt og árið 2007 voru haldin námskeið víðsvegar um landið í byrjun sumars og var 

aðsókn nokkuð góð.  Þó vantaði upp á að þátttakendur kæmu frá öllum sveitum í 

verkefninu.    

 

 
 

Gámar   

Tekin var ákvörðun um að hafa fasta miðstöð og aðstöðu fyrir sveitirnar.  Gámar 

voru staðsettir á Hveravöllum, Nýjadal, Landmannalaugum og í Öskju.  Hjálparsveit skáta 

Reykjavík, Súlur björgunarsveit Akureyri og Björgunarfélarg Árborgar sáu um flutning á 

gámunum til og frá stöðunum.  Í gámunum var komið upp aðstöðu fyrir björgunarsveitir til 

að hafa búnað sinn, einnig var svefnaðstaða og var rafmagn í öllum gámunum þar sem hægt 

var að hlaða síma og tæki.  Helstu verkfæri voru líka höfð í gámunum. Sjá fylgiskjal 2.  

Skráning  

Líkt og undanfarin ár var notast við skráningarmöppur sjá fylgiskjal 4. Í möppunum 

voru lög og siðareglur Slysavaranfélagsins Landsbjargar, búnaðarlisti fyrir 

björgunarsveitabíla, handbækur um aðgerðamál, ýmsar upplýsingar um leit að týndu fólki, 

sérbúin símaskrá fyrir verkefnið, listi yfir bifreiðaverkstæði og dráttarþjónustur í helstu 

þéttbýlisstöðum kringum hálendið, kort af endurvörpum VHF kerfisins, listi yfir starfsmenn 

á hálendinu. Ásamt eyðublöðum fyrir verkefni sem unnin voru. Þátttökusveitum var 

uppálagt að fylla eyðublöðin vel og skilmerkilega út. Um fjögur eyðublöð var að ræða. Í 

fyrsta lagi skráningarblað fyrir hvern hóp, í öðru lagi dagbókarform þar sem skráð var 

hvert var farið og hvað var gert auk ekinna kílómetra, í þriðja lagi eyðublað fyrir 

aðstoðabeiðnir þar sem skráning fyrir hverja beiðni um aðstoð sem sveitunum barst og í 

fjórða lagi var aðgerðaloggur fyrir stærri aðgerðir. Að auki var í möppunni svokölluð 

tjónaundirskrift þar sem sá sem fékk aðstoð hjá björgunarsveit skrifaði undir það að hann 

tæki á sig allt mögulegt tjón á bifreið sinni sem gæti orðið við björgunarstörfin. Voru þessi 

blöð útbúin á íslensku, ensku, frönsku, þýsku og spænsku.    

 

 
 

Kynning  

       Kynning var skipulögð svipað og undanfarin ár. Gefin var út bæklingur á ensku um 

verkefnið og undirbúning fyrir hálendisferðir ætlaður erlendum ferðamönnum. Hann var 

með sama sniði og áður og fór í dreifngu á bílaleigum ásamt því að þátttökusveitir dreifðu 

bæklingum meðal ferðamanna á hálendinu.  Á undirbúningstímabilinu var reynt að halda 

erindi fyrir landverði og skálaverði sem starfandi voru á hálendinu yfir sumartímann og 

einnig voru teknir saman punktar um verkefnið og dreift til þessara aðila.  

Styrktar - og samstarfsaðilar  
Í ár styrktu  N1, Vodafone og Íslenska gámafélagið verkefnið og þakkar félagið fyrir 

þeirra stuðning. Félagið hefði þó viljað sjá fleiri koma að því en söfnun styrktaraðila gekk 

dræmt. Vodafone sá einnig um að nettenging væri í gámunum að frátöldum 

Landmannalaugum, þar sem að ekki var búið að setja upp senda sem náðu inn á svæðið og 

einnig buðu þeir ferðamönnum upp á þá þjónustu að geta hringt sér að kostnaðarlausu úr 

gsm-símum sem komið var fyrir í gámunum.  N1 lánaði verkfæri og rafstöðvar í gámana. 

 

 
 

 

Þátttaka  2008    

Alls tóku 20 björgunarsveitir þátt í verkefninu sumarið 2008.  Flestar sveitirnar 

voru eina viku í verkefninu.  Sumar sveitir völdu að taka að sér fleiri en eina viku. Sjá 

fylgiskjal 1.  Alls tóku 133 einstaklingar þátt í verkefninu í sumar, mynd 1, samanborið við 

113 einstaklinga sumarið 2007.  Nokkuð var um að sömu einstaklingarnir væru alla vikuna 

fyrir hönd sinnar sveitar og er það ekki spurning að það eykur gæði starfsins.  

 


